
Xülasə: Məqalə orta məktəbdə tədris olunan kimya fənninin ayrı-ayrı 

mövzularının kolloid kimya elminin qanunauyğunluqları ilə 

əlaqələndirilməsinə həsr olunmuşdur. Beləki, məqalədə kolloid 

sistemlərin molekulyar, kinetik, optiki, elektrik xassələri ilə orta məktəb 

kimya dərsliyindəki mövzular ilə əlaqələndirmək əsas məqsəd olaraq 

qarşıya qoyulmuşdur. Eyni zamanda kolloid sistemlərin böyük fəsli olan 

aerozollara, ekoloji problemlərin həllinə məqalədə yer verilmişdir. 

Açar sözlər: koaqulyasiya, kolloid, suspenziya, sedimentasiya. 

 

Ümumtəhsil məktəblərində kimya fənninin tədrisi zamanı ayrı-ayrı 

mövzuların kolloid kimya elementləri ilə əlaqələndirilməsi şagirdlər üçün faydalı 

ola bilər. Kolloid kimya son illərdə elmin və sənayenin müxtəlif sahələrində, kənd 

təsərrüfatında, tibbdə, biologiyada, ekologiyada daha böyük əhəmiyyət kəsb 

etməkdədir. Onun ayrı-arı bölmələri yeni məzmun alaraq müəyyən dərəcədə 

dispers sistemlərdə molekulyar səthi hadisələr, yüksək molekullu birləşmələr və 

onların məhlulları elminə çevrilmişdir. Kolloid sistemlərin molekulyar kinetik, 

optiki, elektrik xassələri, kolloid liozolların alınması, təmizlənməsi və s. orta, 

məktəb kimya dərsliklərindəki mövzular ilə əlaqəlidir. Bu elm sahəsi bərk halda 

və məhlullarda heterogen yüksək dispers sistemlərin və yüksək molekullu 

birləşmələrin fiziki-kimyəvi xassələrini öyrənir. Kolloid sistemlər təbiətdə çox 

geniş yayılmışdır. Qalaktika, ulduzlar sistemi, kosmik fəza, kometalar kolloid 

sistemlərdir. Atmosferdə olan buludlar, dumanlar, tozlar, meteoroloji hadisələr, 

kolloid kimyəvi proseslər nəticəsində yaranır. Kolloidlərin təbiətdə əmələ 

gəlməsinə rast gəlinir. Okean və dənizlərdə baş verən hadisələr, temperaturun 

kəskin surətdə dəyişməsi, dağ süxurlarının xırdalanması bunlara misaldır. 

Kolloid sistemlərin optiki xassələrindən işığın yayılmasının öyrənilməsi 

sayəsində müəyyən edilmişdir ki, ağ işığın təsiri ilə rəngsiz kolloid sistemlərin 

yan tərəfdən işıqlanması zamanı göyümtül rəng alınır. O, qısa dalğalı işığın 

yayılması günün müxtəlif vaxtlarında göyün rənginin dəyişməsinə səbəb olur. 

Eləcə də dəniz suyunun mavi görünməsi, göyün rənginin gündüz mavi olması yer 

atmosferi tərəfindən günəş işığı qısa dalğasının yayılması ilə aydınlaşdırılır. 

Günəşin çıxması və batması zamanı rənginin qırmızı və çəhrayı olması, səhər və 

ya axşam əsasən atmosferdən keçən işıq müşahidə edilir. Bu asılılıqdan istifadə 

edərək göy işıqdan işıq maskalanmasında, qırmızı  işıqdan siqnal verməkdə 

istifadə olunur. 

Qiymətli və yarım qiymətli daşların rəngli olması onlarda kolloid 

hissəciklərin ölçüsündə olan ağır metalların və onların oksidlərinin kolloid halında 

olması ilə əlaqədardır. Məsələn təbii rubinlərdə dəmir birləşmələri zümrüddə 

xrom birləşmələri olur. Rubin şüşəsi şüşə ilə 0,00001% qızılın kolloid zolunun 

qarışığından alınır. Daha çox dispers mühitə maye olan rəngli kolloid sistemlərə 

rast gəlinir. Bu dispers faza və dispers mühitin sıxlığının və şüasındırma 

əmsalınının fərqlərinin böyük olması ilə alınır. 

Kolloid sistemlərin elektrik xassələrindən daha çox əhəmiyyət kəsb edən 

elektroforez və elektroosmos hadisələridir. Onlardan texnikada, tibbdə və 

istehsalatda geniş şəkildə istifadə olunur. Elektroforezdən farfor istehsalında gil 

guspensiyasından təmiz kaolinin ayrılmasında müxtəlif məhsulların səthinə nazik 

təbəqələrin çəkilməsində istifadə olunur. Elektrorezin daha geniş tətbiq sahəsini, 

istehsalat tüstü və tozları ilə mübarizə və zavod borularından qiymətli tullantıların 

tutulması təşkil edir. Elektroosmosdan filter preslərdə məsaməli materialların 

susuzlaşdırılmasında kənd təsərrüfatında istifadə olunur. Kolloidlər mövzusunun 

tədrisində həqiqi məhlullar ilə kolloid məhlulların fərqi üzərində dayanılmalıdır. 

Göstərilməlidir ki, həqiqi məhlullar bircinsli olub burada fazalar sərhəddi, səth 

bölgüsü iştirak etmir hissəciklərin ölçüsü molekulların ölçüsünə uyğun olur. 

Kolloid sistem dispers faza və dispers mühitdən təşkil edilir. Dispers faza 

hissəciklərinin mühitlə qarşılıqlı təsirinin intensivliyinə görə bütün kolloid 

sistemlər hidrofob və hidrofil kolloidlərə bölünürlər. 

Kolloid dispers sistemlərdə kolloid hissəciklərin ölçüləri dispers mühit 

molekulları ilə müqayisədə o qədər böyük olur ki, onların arasında səth bölgüləri 

yaranır. 

Digər tərəfdən məlumdur ki, zollar dispers faza hissəciyinin ölçüsünə görə 

həqiqi məhlullar ilə suspenziyalar arasında aralıq mərhələ təşkil edir. Bu səbəbdən 

onlar ya ayrı-ayrı molekulların birləşməsi ilə və yaxud da nisbətən böyük 

hissəciklərin dispersləşməsindən alınır. Buna uyğun olaraq kolloid sistemlərin 

sintezi üsulları iki yerə arılmışdır. Bunlar kondensləşmə və dispersləşmə 

üsullarıdır. Kolloid sistemlərin sintezi üçün iki əsas şərt ödənilməlidir. Bunlardan 

birincisi məhlulda hissəciklərin qarşılıqlı təsiri zamanı onların birləşməsinin 

qarşısının alınması məqsədilə məhlulda stabilləşdirici maddələrin olması vacibdir. 

İkincisi kolloid hissəcik dispers mühitdə az və yaxud tamamilə həll olmamalıdır. 

Bu şərtlər ödənildikdə kolloid sistemlərdə elektrik yükü yaranır ki, bu da onların 

çöküntü əmələ gəlməsinin qarşısını alır. Təbiətin mühafizəsinin kolloid kimyəvi 

əsasları kimya fənninin tədrisi zamanı ayrı-ayrı mövzularda əlaqələndirilməlidir. 

Qeyd edilməlidir ki, ətraf mühitin qorunması hazırda cəmiyyətin ən mühüm 

peoblemlərindən biridir. Bu sahədə müxtəlif ixtisas sahibləri məşğul olurlar. 

Kimya fənnləri arasında aparıcı rol kolloid kimya üzərinə düşür. Ona görə ki, su 

və hava mühitindən molekul, ion, kolloid hissəcik şəklində olan müxtəlif 

çirklənmələrin ayrılması problemi bizim həyatımızla bilavasitə əlaqədardır. 

Mühitdən molekul və ionların ayrılmasının, demək olar ki, əksəriyyəti kolloid 

kimyəvi üsullara əsaslanır. Müxtəlif uducular, membranlar, filtrlər dispers 

sistemlərdir. Onların vasitəsilə havada və suda olan çirklər təmizlənir. Atmosferin 

və suyun təmizlənməsi kolloid prosesdir. Suyun təmizlənməsi prosesində kolloid 

kimyəvi xassələr  mühüm rol oynayır. Axar sularda yüksək dispersli çirklənmədə 

hissəciklərin ölçüsü 5-10 mkm arasında olur. Bu səbəbdən də sedimentasiya 

(çökmə) davamlığı zəif olur. Yüksək dispersli çirklənməyə aqreqativ davamlığın 

itməsi də səbəb olur. Aqreqativ davamlığın itirilməsi isə koaqulyasiya ilə 

nəticələnir. 

Havanın təmizliyinin saxlanılması insanların həyat fəaliyyəti şəraitinin 

yaxşılaşdırılmasını təmin edən böyük sosial problemdir. Bütün dünya ölkələrində 

müəssisələrdə, elektrik stansiyalarında tikintilərdə tüstü və tozlarla mübarizə 

aparılır. Bu mübarizə tədbirləri müxtəlif kolloid kimyəvi üsulların tətbiqinə 

əsaslanır. Onların çox olmasına baxmayaraq iki mərhələni ayırmaq olar. Birincisi 

dispers hissəciklərin dispers mühitdən, qazdan, havadan ayrılması və ikincisi 

hissəciyin təkrarən dispers mühitə düşməsinin qarşısının alınmasıdır. 

Dispers mühiti qaz olan kolloid sistemlər olan aerozollar fəslində verilən 

mövzulardan kimya fənninin tədrisində istifadə edilə bilər. Aerozollar dispers 

fazanın aqreqat halına, dispersliyə və alınma üsullarına görə təsnif olunurlar. 

Dumanlarda dispers faza maye olur, tüstülərdə, tozlarda dispers faza bərk olur. 

Tüstülərdə hissəcik daha böyük olur. 

Bəzi aerozol hissəciklərin forma və ölçülərini göstərək. 

Duman (H2O)  - 5·10
-5 

sm 

Yağışlı bulud  - 1·10
-3

 – 1·10
-2 

sm 

H2SO4 (dumanı) - 1·10
-4

·10
-3 

sm 

ZnO (tüstü)  - 5·10
-6

 sm 

Tənbəki tüstüsü  -1·10
-5

 – 1·10
-4 

sm 

Aerozol hissəciyin forması dispers fazanın aqreqat halından asılıdır. 

Dumanda maye damlaları kürə şəkilli olurlar. Aerozol hissəciyin forma və ölçüsü 

adi mikroskopla təyin edilir. Eyni zamanda ultramikroskop, elektron mikroskopla 

da ölçülə bilər, atmosferdə qatılıq radiolakatr ilə təyin edilir. 

Aerozolların böyük praktiki əhəmiyyəti vardır. Onlar təbiətdə və texnikada 

geniş yayıldığına görə insanların həyat və fəaliyyətində mühüm rolu vardır. 

Təbii aerozollar olan buludlar və dumanlar kənd təsərrüfatı və 

metereologiyada böyük əhəmiyyəti vardır. Ona görə ki, onlar yağıntının olacağını 

müəyyən edir. Yağış və qarın yağması, ildırım çaxması zamanı elektrik 

boşalmaları, göy qurşağının yaranması kimi hadisələr atmosferdə olan 

aerozolların miqdarı ilə müəyyən edilir. 

Aerozollar biologiyada böyük rol oynayır. Tüstülər ətraf mühiti çirkləndirir, 

bitkiləri məhv edir, əhalinin sağlamlığına mənfi təsir göstərir. Sənaye şəhərlərində 

atmosferdə olan tüstülər nəm hava şəraitində dumanın əmələ gəlməsinə səbəb 

olur. 

İstehsalatda artıq miqdarda aerozollar tozlar şəklində yaranır ki, bu da atmosferi 

çikrləndirməklə yanaşı, sağlamlığa böyük təsir göstərir. Uzun müddətli tənəffüs  

ölümlə nəticələnən xəstəliklərin yaranmasına səbəb olur. Kömür şaxtalarında 

tozların əmələ gəlməsi güclü partlayışlarla nəticələnir. 

Т.А. Агдамский, Г.А. Бакирова 

Применение коллоидной химии в преподавании химии в средней школы 

 

РЕЗЮМЕ 

 

Статья посвящена обоснованию отдельных тем предмета химии курса 

средней школы посредством закономерностей коллоидной химической науки. Так, 

основной целью статьи является объяснение тем предмета химии с помощью 

молекулярных, кинетических, оптических и электрических свойств коллоидных 

систем. В тоже время в статье показано значение аэрозолей, составляющих 

большую часть коллоидных систем в решении экологических проблем. 

 

Ключевые слова: коагуляция, коллоид, суспензия, седиментация. 

 

 

 

T.A. Aghdamski, G.A.Bakirova 

Application of colloid chemistry in teaching of chemistry in secondary school 

 

SUMMARY 

 

The article is devoted to the substantiation of certain topics of the subject of 

chemistry of the secondary school course by means of the laws of colloidal chemical 

science. Thus, the main purpose of the article is to explain the topics of the subject of 

chemistry using the molecular, kinetic, optical and electrical properties of colloidal 

systems. At the same time, the article shows the importance of aerosols, which make up 

most of the colloidal systems in solving environmental problems. 

 

Key words: coagulation, colloid, suspension, sedimentation. 

 

 
 


